
SURHUZUM -
bin altyd sa bang dat de minsken tinke sille: dy minsken
wolle graach fan har hearre litte. En dat is it net. It giet al-
linnich mar dat it net weiwurde sil. Ik haw noait in held
west en dat bin ik noch net. Wat wy dwaan moasten, dat
moast gebeure. En der wienen putsjes der seagen we soms
wol ofgryslik tsjin op hear."

Oan it wurd is Goffe Hoogsteen ut
Surhuzum. Hoogsteen hat yn 'e
oarloch tige aktyf west yn it ferset.
It wie by har thiis yn Surhuzum in
trochgongshiis fan Joaden en iin-
derdikers. Syn heit formearre ek
in knokploech en sadwaande

kaam Goffe Hoogsteen finder.

mear yn Ljouwet teldne, wér't hy
mei dien hat oan de ferneamde
oerfal op it Hits fan Bewaring.
Dat foarfal is benammen bekend
wurden troch de film dy't der yn
1962 oer makke is.

" Sjauffeur
Goffe Hoogsteen (75) is hikke en
tein yn Surhuzum as soanfan in
timmerman/oannimmer. "Fan
1936 oant 1938 haw ik yn
Surhisterfean yn de meubelsaak
fan Van der Ploeg,wurke. Doe kri-
ge Gs heit in Gingelok en haw ik it
_this fan him oernommen. Yn de
mobilisaasjetiid, bin ik yn novim-
ber 1939 yn militére tsjinst gien. Ik
haw yn Haarlem yn tsjinst west. Ik
wie sjauffeur op in militére fracht-
wein. Dat hat sin moanne duorre,
doe bruts de oarloch it. Mei de oar-
lochsdagen binne wy oerpleatst nei
Drinte. Elke sjauffeur hie in groep
fan 50 ynfaltristen, dy't hinne en
wer brocht wurde moasten.
Sadwaande kamen wy yn Drinte
oan it Oranjekanaal telane. Wy
wienen moarns al yntiids mei de
moffen oan it bakkeleijen. Wy
hawwe it in moai setsje folholden,
mar wy koenen it net halde. Doe ha
we de brége springe litten en binne
fia Snits nei de Ofslitdyk ta gien.
By de Ofslu!dyk binne wy yn in
fiskersboatsje ut Makkum wei, oer
de Iselmar nei Medemblik tafearn.
Der binne we de oare deis oerple-
atst nei Inkhuzen. En fan Inkhuzen
nei Edam, weér't we nei de
Grebbeberg tasoenen, mar doe hie
Nederlan al kapituleard. Der kaam
inofsier by Gs. Hy sei: 'Jongens het
is afgelopen. Maar Zeeland vecht
nog door. En Den Helder vecht ook
nog door'. Yn Seelan koenen we
net mear komme. Doe ha myn
kammeraat en ik in likse wein sjar-
tere yn Edam en binne we nei Den
Helder tagien. Myn kammeraat
kaam it de Achterhoek. Wy wie-
nen altiid byinoar. Wy kamen dér
nachts om trije oere oan. Doe wie it
krekt bombardeard. It wie in fers-
kriklik gesicht. Der leinen allege-
arre minsken en fytsen op 'e wei.
Wy kamen by it haadkertier en doe
sei de kaptein: 'Jullie zijn te laat,
want het is al overgegeven'. Mar
wy mochten wol meihelpe op te
fomjen, want it wie in dikke ra-
vaazje. lk sei: 'Dat dogge we net,
dér binne we net foar kaam Dan
gean we fize ferza werom'. Dat wy
binne fuortynienen omdraaid en
wer op Haarlem yngong.

Yn Haarlem hienen wy in adres
dér't we in protte kamen doe't wy
dér yn tsjinst leinen. Dy minsken
hawwe (s in kear oppikt, doe't wy
Gt tsjerke weikamen. Doe kamen
we dér op de kofje. Mar letter wen-
nen we der sawat. We gongen der
alle jinen hinne. Dy man wie in yn-
spekteur fan de Rie fan Arbeid. Se
hiene tsien bern, mar it koe allege-
arre. Dér hawwe in moaie tiid han
hear. Dat is letter nei de oarloch ek
oanbleaun. Nou wy moasten s yn
Haarlem melde en doe ha we yn in
kazerne lem Dér ha we in setsje

"It minste is, as je dy ferhalen dogge, ik

omskarrele. En doe waard ik der
utpikt. Sjoch wy wienen sjauffeur.
Ik hie in tsjilsje op de kraach. En
dat seagen dy moffen. En doe moast
ik mei in frachtwein allegearre
militére goederen it de kazerne nei
Bloemendaal tabringe. Neist my
siet in Diitse soldaat, mei it gewear
yn de oanslach. Wy kamen achter
Bloemendaal, yn it bosk. O jonge
wat dér net lei inder de beammen:
allegearre moaie soldatekistjes,
splinternij. Allegearre gewearen,
karabynen, unifoarmen, stéapels
inder de beammen. Dat gong alle-
gearre nei Diitslan ta. Ik tocht: dit
is ien ritsje, mar it twadde ritsje, dat
doch ik net. Dat wy werom nei
Haarlem, nei de kazerne. Dér wie
in poart en dér koest mei de fracht-
wein krekt troch hinne ride. En doe
haw ik mar krekt dien oft ik hiel
bot senuweftich wie. Ik moast ach-
terdt troch dy poart hinne en doe
haw ik him tsjin de poart oan yn
barrels jage. Dy Ditse soldaat ra-
zend fansels. Dat doe moast ik foar
de hege hearen komme. Der wie ek
in Nederlanske ofsier by en dy hat
my der it holpen. De Dutsers wie-
nen doe noch net sa kwea as yn it
1ést oan. Ik krige gjin straf.

"Ik haw noait in held west’

In setsje letter krigen we bericht
dat wy tis melde moasten yn Grins.
Wy wienen oerpleatst nei Drinte,
nei in ynfaltristendivyzje. Dy lei
oan de Diitse grins. En de staf siet
nou yn Grins. Doe ha we noch in
oardel wike yn it Sterrebos lein yn
Grins. Doe woenen de Dutsers ds
kriichsgefangenen meitsje en doe
moasten we nei Ditslan. Ik sei ts-
jin myn kammeraat: 'Wat seist der
fan jong, wy geane net nei Ditslan
wol?'. Hy sei: 'Nooit een keer'. Dat
wy binne itpike tegearre. Wy ka-
men by in slachterij, wér't in fyts
tsjin de muorre oanstie. Ik gong dy
slachterij yn en sei: 'Sa en sa stiet it
der foar. De mof wol iis nei Ditslan
ta ha. Mar ik wol nei Fryslan, der
wenje ik. Ha jo ek in fyts foar 4s?".
Hy sei: 'Daar staat een fiets, neem
hem maar mee'. Ik sei: 'Jo krije him
wer'. Hy hat him letter ek wer kri-
gen hear. Dat wy binne tegearre op
de fyts rjochting Surhuzum gien.
Myn kammeraat is mei de trein in
wike letter nei his tagong. Nei de
Achterhoek. Sy ha noait war dien
om s te finen.

MUSSERT

This bin ik stadichoan yn it ferset
telane kaam. It wie by s this in
trochgongshiis fan Joaden en iin-
derdikers. Dan wie dizze en dan dy
der en s heit brocht se allegearre
teplak en soarge der foar dat se
bonnen krigen. Sa bin ik der yn ri-
gele. Wy dienen this allegearre
mei. It gong sa njonkenlytsen hen.
Stadichoan gean je dér fierder yn. Yn
1942 moast ik foar de keuring. Doe
moasten we nei Ditslan om der
wurk te dwaan. Nou dat wie ik na-
tuerlik net fan plan. Afijn, ik ha my
al keure litten. Ik tocht: stel je foar
dat ik 6fkeurd wurd, dan bin ik fan
alles 6f. Dat doe kaam ik yn
Biitenpost foar de keuring en ik
waard wol goedkeurd fansels.

In wike letter, doe krige ik in brief

(Troch: Meindert Talma)

yn de bus, dat ik moast my melde
en ik moast nei Dutslan ta. It wie in
oere of njoggen dat dy brief kaam.
En tsien oere siet ik yn de bus nei
Ljouwert. En doe fan Ljouwert nei
Starum mei de trein. En sa net
Inkhuzen mei de boat. Der hie ik in
tante wenjen. Der haw ik in pear
wike west. Doe bin ik nei Haarlem
cagong. Wer nei dyselde minsken
ta. Dér haw ik in hiel set west. 1k
haw ek wol es stikem oerwest. Yn
it earst koe dat noch wol in bytsje.
Je moasten altyd op je iepenst
wéze. Mar ik ha wol in pear kear
this west. En doe haw ik ek noch
oare (nderdikers meinaam nei
Haarlem ta. Willem van Kammen,
in oannimmer ut Surhisterfean wie
de earste dy't ik mei nommen haw.
Twa wiken hat der yn it selde gesin
sitten as ik en doe krige der frijstel-
ling. Dat dy is wer op hils yngong.
Doe't ik in pear wike letter wer
thiskaam, haw ik syn neef mei-
naam, Willem Leistra fan de kru-
deniersaak ut Surhisterfean. Dy
moast ek nei Ditslan. Dy hat dér

altyd op itselde adres west wér't ik
wie. Wy binne ek altyd byinoar
bleaun letter.

Yn april '43 krigen we in bombar-
demint te ferduorjen. Doe sieten
we al op in oar adres. Wy moasten
der wei want it waard dér te gef-
aarlik. De Amerikanen soenen in
bombardemint plege op it spoar-
weistasjon yn Haarlem. En sy
smieten mis. Willem en ik wienen
krekt yn Haarlem-Noord. Der hie-
nen we in kennis dér't we even hin-
newest wienen. En doe seagen wy
allegearre fleantugen. En ynienen
hearden we: boem boem. Ik sei: 'Se
binne net fier 6f. Dat wy hals oer
de kop werom. En wy komme yn
de binnenstéd. Alles yn rep en roer.
En wy kamen yn de Amsterdamske
buert. En der wienen de bommen
fallen. Se ha radikaal misgoaid. Se
hamidden yn in boargerwyk goaid.
Wy der hinne, want dér wy us {in-
derdiikadres. It wie allegearre
Duitsers en WA (Weer Afdeling fan
de N.S.B., MT) Nou ja, dy hienen
doe gjin erch yn ds. Dat wie koenen
der frij omstappe. Ik kaam der by it
his, wér't wy wienen. De foardoar
hong derit. Glézen wienen derit.
Ik ran sa de doar yn en ik kom yn
de foarkeamer en der leit myn hos-
pita dea op de griin. Rekke troch in
bomskerf en deablet. Nou dan
krijst wol even in dreun. Nou ja,
| wy koenen dér dus net mear wéze.
| Wy binne wer nei us earste adres
hinnegong. En der wiene Gngefear
in hiindert deaden fallen. Boargers.
It wie ien grutte ravaazje. Alles lei
yn pin. Doe kaam us 'vriend'
Mussert der ek mei in gefolch. Dy
moast dat ek even sjen, want dat
wie prachtich natuerlik. Want dat
hiene de Amerikanen dien hen, dat
wie propaganda foar harren. Wie
stiene der mei in man of acht oan
de kant fan de wei. Doe wie der oan
us ta. Ik sei: 'As der aanst oan s ta
is, dan draaien we him de réch ta'.
Dat ha we ek dien. Hy seach it ek
wol. Ik tocht: hoe sil dit komme.
Mar der gebeurde niks. Nei dat
bombardemint ha we noch in fjirt-
jin dagen meiholpen om op te
knappen, dat de minsken der wer
wenje koenen. En doe binne wy
wer op Fryslan yngong.

DE OERFAL

Us heit hie in knokploechje for-
mearre. Dér binne Willem en ik
doe beide bygong. It wie in ploech-

je fan fiif man, trije at
Gerkeskleaster en Willem en ik. It
hie earst net folle om ‘e hakken.
Der gebeurde net sa folle. Wat lyt-
se kerweikes en sa. Dat wie us ei-
gentlik net nei it sin. Doe ha we
noch in setsje yn de 'De
Overwinning' sitten, in boerepleats
achteryn de Smellinger Pein, in
hiel ein de lannen yn. Dat wie de
namme al fan herkomst 6f. En dér
sieten allegearre KP'ers
(Knokploech, MT). Dér gebeurde
ek netsa folle doe. Wy wienen deis
mar wat op de buorkerij. De ald
baas hie dér in hynder en wy gon-
gen dan wat te hynsteriden. En doe
krigen wy bericht dat ds ploechje
nei Ljouwert tamoast. Yn Ljouwert
wie de saak hielendal mis. Der bin-
ne in stik of wat deasketten, it wie
der allegearre ferried. Dy't der
noch wienen moasten meitsje dat
se der weikamen, want it waard te
gefaarlik. Dat der moast in nije
knokploech hinne. Mei is fiven
binne wy nei Ljouwert tarekke. Wy
krigen in adres oanbean en der ha
we tnderdikt sitten.

De minsken miene, dat as jo by in
knokploech wiene, dat it alle dagen
raak wie. Mar sa wie dat net. Der
wie neat te dwaan. Mar wy riinen
wol altyd in bytsje yn Ljouwert
om. Hiel foarsichtich. Je moast al-
tyd om je hinne sjen natuerlik. En
sadwaande bin ik omdat wy yn
Ljouwert wienen, ynskeakele by
de oerfal op it Hiis fan Bewaring op
acht desimber 1944. Dy haw ik mei
kraakt. Dat wie in prachtich evene-
mint. Net dat wy der nei atseagen.
Want wy hiene wol yn de gaten dat
it in gefaarlik putsje wie. Ik stie
mei noch in pear yn de gong fan it
His fan Bewaring foar by de poar-
te, wylst de oare jonges de gefan-
genen der tthellen. Doe waard der
belle. Der stienen twa SD'ers
(Sicherheits Dienst, MT) oan de
doar en dy hienen twa (inderdikers
by har. Se skopten tsjin de doar
oan, omdat de doar har net fluch
gendch iepen gong. Op it-lést de
portier der by. Dy liet har deryn. En
doe hearde ik ynienen achter my,
ien fan dy anderdikers. Hy sei:
"Theo'. Dat wie myn skilnamme.
Ik tocht: ferdikke noch ta. Sjoch,
dy jonges hiene allegearre maskers
foar, mar ik koe it sa gau net foar
krije. Ik hie in hoed op en dy haw
ik mar in bytsje yn de eagen lutsen.
Ik seach om en doe wie dat in ken-
nis fan my, dy't ek wol op dat selde
adres kaam dér't wy earst yn
Haarlem dnderdikt sieten: Joop
Valler. Dy wie mei syn kammeraat
oppakt yn Birdaard, wér't hy dn-
derdikt siet. Troch dat ik him koe,
frege ik him: 'Hasto hjir ek in adres
yn Ljouwert dat "safe" is, dérst
ferdwine kinst?'. Want foar de
minsken dy't der dtkamen wienen
allegearre adressen foar soarge. Dy
groepen dy't der itkamen waarden
opfongen troch opfanggroepen.
Eltsenien waard nei syn eigen
adres tabrocht. Dat hie hy net. Dat
ik sei: 'lk ha hjir in omke wenjen,
dy is "safe". Doe giest der hinne,
mar doe praatst nearne oer. Doe
meist net sizze datst Gt de gefange-
nis kommen bist'.

Dy beide SD'ers ha wy itklaaid en
yn in in sel skopt. De eagen rollen
har ta de kassen at, sa eangstich
wienen se. Sc hienen niks mear te
keap. Doe binne we ut de gefange-
nis weigong. Ik wie ien fan de 1é-
sten dy't der Gtgong. Us groep hie
de fytsen by Shumacher stean, in
taksybedriuw op de Hollannerdyk.
Shumacher lei op deselde keamer
yn tsjinst yn Haarlem as ik lein
haw. Sadwaande koe ik him, en
haw ik him frege: 'Kinne wy s fyt-
sen hjir net in setsje stean ha?". Hy
sei: ‘Set dy fytsen der mar del.
Wannear helje jimme se wer op?'.
Ik sei: "Wy helje se jin wol wer op'.
Fierder haw ik ck niks sein. Doe't
wy nei Us fytsen tarinen wie it al-
legearre alarm, want doe't ik Gt de
gefangenis weigong, rattelden alle
gefangenisbellen al. Wy binne op
de fyts kaam en moasten meitsje
dat wy troch de muorre kamen. De
wegen wiene Ofsluten want de
Ditsers hienen in muorre en as dy
ofsluten waard dan koene je der net
mear troch, dan waarden je kontro-
leard. Mar wy koenen der krekt
troch hinnekomme en doe waarden
se ek ofsluten. Sjoch doe wie it be-
kind wat der gebeurd wie. Doe bin-
ne wy nei Aldegea tagong. By in
boer ha we de nachts yn it heasslept.
En de oare moarns betiid binne wy
ut Aldegea wei wer nei Surhuzum
tagong.

Doe'tit 6friin wie, en it wie sa goed
ferriin allegearre, gjin slachtoffers,
ek net fan de Ditsers, doe wienen
we allegearre sa bliid as wat hen.
En dat wie ien fan de moaiste din-
gen dy't ik mei makke ha: doe ka-
men der allegearre minsken by ds
this en doe hearden wy dy ferhalen
oer dy gefangeniskraak. It kloppe
nearne nei jong! De iene hie noch
in moaier ferhaal dan de oare. It
wie prachtich, mar wy ha neat sein.
Dér ha we in protte wille om han.

YN IT GEFANG

Us ploech is itinoarrekke. Guon
jonges binne wer nei Ljouwert ta-
gong. Doe haw ik even this west
en doe bin ik ek wer nei Ljouwert
tagong. Ik wie inderdikt by Antje
Riedstra, dér't ik doe ferkearing
mei hie en dy't letter myn frou wur-
de soe. Doe ha se my ferdikke yn
Ljouwert dochs noch oppakt. Mei
in razzia. Ja ik riin der hiel stom yn.
Antje wie by my. Wy wienen de
stéd even yn west om in boadskip-
ke. Us heit dy wie jierdei, in wike
derop. En ik hie in moaie strik liz-
zen sjoen. Ik stie by de spoarhek-
ken en waard sa troch in SD'er
oanhalden. Hy rop my ta: 'Stehen
bleiben!'. Ik sei tsjin Antje: 'Wy
rinne gewoan troch, wy dogge
krekt oft wy niks hearre’. Mar in
eintsje fierder stie syn maat. Dér
rinen we op yn. Ik sei: 'Dan jout it
iis ek neat, dan geane we wol nei de
earste werom. Nou, myn ausweis
dat wie wol goed, dat wie wol
falsk. Mar hy naam my mei nei it
haadkwartier yn it Weeshis oan it
Saailén. It hat my 6fgryslik muoid
dat ik net in revolver by my hie,
want ik hie dy fint sa neist my sjit-
te kind. Mar de revolver hie ik by
myn  GOnderdiikadres  lizzen.
Underweis fertelde ik Antje wat se
dwaan moast. Ik hie in gefyngeard
adres yn Drachten. Op myn persoans-
bewiis stie dat ik in fertsjin-
wurdiger yn lanbou-artikelen wie.
Dy minsken Gt Drachten wisten
dus, dat ik dat berop hie. Sy hienen
my noch noait sjoen, mar der wie
har ynstrueard dat se dat sizze mo-
asten as er wat gebeurde. Antje mo-
ast nei Jodokus, in kammeraat fan
my, ta gean, sadat dy nei Drachten
ta koe om dy minsken te warskog-
jen. Jodokus wie in Gnderdikte
plysjeman it Hollan.

Ik haw in wan op 'e bealch han yn
it SD-gebou. En doe ha se s opslii-
ten yn in kast fan noch gjin meter
yn't fjouwerkant. Wy koenen krekt
rjocht op in del stean. En dér ha se
it hyt yn steamd. It waard der sa
hyt, it wie smoar, op in gegeven
momint diene se de doar iepen en
wy rollen sa allegearre nei biten ta.
Sy skopten ds wer oerein. Doe
waarden we yn in auto laden op
wei nei de gefangenis. En dér ka-
men wy dus yn it Has fan
Bewaring. Wie'k der wéryn. lk
tocht: ja, as se my nou mar net her-
kenne. Der wienen lanwachters
dy't dér ek wol tsjinst hienen. En
der wie ek in bekinde lanwachter
by, dy't ik goed koe. Mar ik haw
him noait sjoen dat dat is goed
gong. Ik wie noch mar in oere bin-
nen en doe hie ik mei in fertrouw-
de bewaker al kontakt mei biten.
Antsje hat alles ferteld en Jodokus
is fuortendalik yn aksje kaam. Hy
gong de oare moarns iere betiid nei
Drachten, nei dy minsken ta. Doe't
er weromgong wie hy noch mar in
lyts eintsje fierderop en dér stapt de
SD foar de doar by dy minsken. En
dy minsken fertelden presys itselde
wat ik sein hie. Doe waard de oan-
dacht even fan my 6fleid. En doe
pikten se dy deis derfoar ek noch in
groep yn De Jouwer ut de yllegali-
teit en der hienen se de hannen fol
oan. Doe ha se my in bytsje sjitte
litten. Ik ha dér in wike yn de sel
sitten. In sel fan fjouwer man, mar
wy sieten der mei omtrint twintich.

Jodokus en de oaren ha doe oan
gefangenisdokter Bearda Bakker,
in felle moffenhater, ferteld hoe it
sawathinne wie, en oft dy ek pro-
beare koe my der it te krijen. Doe
moast ik simuleare dat ik in hiele
swiere maachkwaal hie. Ha'k ek
dien. Ik raasde it it, sa'n pine krige
ik ynienen hen. Ik sei: 'Jim moatte
in dokter helje, want dit hald ik net
at'. Fiif minuten letter hie ik dokter
al by my. Hy my dndersykje. Hy
sei: 'As de miter, jo moat hjir wei,
fuortynienen boven nei de siken-
saal'. Dat ik kaam yn de sikensaal
telane. Dér ha'k seis wiken lein.
Twa kear yn de wike kaam dokter
by my lans. In pear kear hie der
Grundmann by him. Dat wie ien
fan dy smoarche rotmoffen. Dan
prate er moai mei Grundmann om,
mar hy koe der neat Gtkrije. Dat
duorre goed seis wiken. Dér kamen
Grundmann en de dokter nei in lan-
ge tiid wer ris oansetten. Nou dok-
ter mei him prate. By eltse pasjint
lans, wat der wie en sawathinne.
Kamen se by my. Grundmann
sjocht my oan. Hy seit: 'Ha, du bist
jaTer Stege'. Dokter sei: 'Nee dat is
Ter Stege net. Dit is Hoogsteen'.
Hy seach my noch ris even oan,
hiel skerp. Hat er dochs yn'e gaten
krigen dat ik it net wie, dy't der be-
doelde.

Trije dagen letter krigen we Bericht
dat wy wienen frij. Wy leinen der
mei s alven op de sikenseal en der
waarden tsien fan frij litten. Ien ald
man Gt Dokkum, Timmermans, dy
mocht der net it. Wy moasten us
wer melde op it SD-gebou. Dér siet
Albrecht, dat wie de grutte baas
dér. Doe krigen we allegearre in

ausweis. We wienen sa slop as wat.
Want dat iten, tulpebollen en sa,
haw ik noait iten. Ik koe se der net
troch krije. Doe stie ik op de stoep
wer Antje wenne en foel der sa by
del. Se ha my nei binnen sleept mar
it duorre net sa lang, doe wie ik ek
al wer by. En jonge noch ta, wat
wiene je bliid dat je der wer ut wie-
nen hen. Ik wie noch mar krekt by
har yn'e his, doe fertelden se my
dat se Jodokus, midden yn Ljou-
wert deasketten hiene. Se binne
wat fan him gewaarwurden tink ik,
der hat ien achter him oanriin en
him sa yn de réch sketten. Dat doe
wie it moaie der ek wol wer fan 6f.
Ja dat hat my 6fgryslik oangrepen.

Ik bin dérnei wer nei Surhuzum ta-
gong. Doe ha we letter noch in oer-

AAIEN

faltsje pleecht yn Grinzer Pein op'e
Skieding. Dat wie by Minze
Wierenga, in swarthanneler. Dér
kamen altyd guont Gt Grins fan it
Skoltenshis. De lanwachters sie-
ten der ek in protte. Hy dekte him
eigentlik fan twa kanten, want hy
hie ek wol wer ien of twa inderda-
kers. Wy krigen bericht dat it si-
kenhds yn Ljouwert graach aaien
ha woe. Dy

sieten siinder aaien. Doe fertelden
se dat der by Minze Wierenga bak-
ken mei aaien klear stiene. Dér
koenen we wol tizenen aaien op-
helje. Ik haw in man of tolve byi-
noar fandele. Mar ik hie te min wa-
pens foar de jonges. Doe haw ik
noch nei in plysje op it Fean tawest.
Dér haw ik in wapen fan liend. len
plysje doarst it net weagje. Doe bin
1k nei ndmer twa tagong. Dat wie in
Ryksditser. Dy waard wol ris in
bytsje skeef oansjoen, om't er wol
ris Ditse soldaten kamen. Mar dat
wienen omkesizzers fan him. Dy
koe der ek net wegerje. Dy man
wie fierder safe. Dat wist ik fia de
buorlju. Hy sei: 'Alsjeblieft’. Hy
joech my itsa oer. Ik sei: 'Jo krije it
moarn wol wer, hoopje ik temin-
sten'. 'Zien we dan wel’, sei er.

De oare deis nei Wierenga. Wy ka-
men dér by de doar. Dy siet fést. It
wie de jins in oere of tsien. Komt
der ien by de doar. Ik sei: 'Open
maken'. Mar al wat se dienen, sy
dienen dy doar net iepen. En doe
hearde ik wol dat se weromgongen
by de trep op nei boven. Ik sei tsjin
myn maat dy neist my stie en in ge-
wear hie: 'Slach dat glés yn'. Mei
de kolf sloech er it glés troch fan de
keamer, dat der neist wie. Ik bin
troch it glés hinne sprong. En doe
ha'’k my dér yn sa'n utpunt fan it
glés snien. It bloed spuite derut. Ja
dér hie ik doe eigentlik net iens
erch yn. Ik bin trochflein nei de
gong wér'tik ien de trep op fleanen
hearde. Dér leine twa man mei in
revolver klear. Elk oan de kant fan
de trep. Ik wie al heal op'e trep en

bin fuort nei Gnderen ploft. Tk sei
tsjin myn maat dy it neist my stie:
'Ik gean fluch wer nei boven. Mar
as se my reitsje, dan springst oer
my hinne en pak se'. Ik kin jo net
fertelle hoe ik boven kaam bin. Ik
wit it net. Mar dy beide mannen bin
Gntwapene. Dat wienen twa fan it
Skoltenshiis. Dy keardel mei syn
frou leinen dér op bed. Mar it
bloed, dat spuite my ta de hén ut,
op de kessens. It siet inder it bloed.
Wy ha dy mannen hielendal ant-
wapene en dy joegen har wol del,
dy wienen benaud hear. En ynie-
nen doe hearde ik in gekrijs dériin-
der, yn'e keamer. Doe fiinen se dér
in lanwachter. Dy wie weikript in-
der de divan. Sc hienen ek al in
pear oare lanwachters pakt, dy lei-
nen dérachter.

Doe bliek dat der noch mar ien kis-
te mei 600 aaien stie. De oare kis-
ten wienen krekt de deis fan tefo-
aren ophelle nei Grins ta. Dus dat
wie in bytsje mislearre. Mar goed
wy binne yn elts gefal der goed
weikaam. Wie wienen op de fyts.
Siander ljocht fansels. De kiste mei
aaien by ien achterop de fyts. Tk
wie de léste fan de groep. Ik haw
hieltyd achterom sjoen. Ik haw no-
ait ien fernaam. Mar dy smoarche
Minze Wierenga is my toch stikem
achterop kaam op de fyts. Dy is is
neigong oant de AVEK ta. En doe
seach er dat’ we rjochting
Surhuzum gongen. Doe is er wer-
omgong. Dat hat er dus ferteld. En
de oare moarns, wy leine noch op
béd, doe kaam us heit boven. Hy
sei: 'Jim moat der dtkomme. It bin-
ne hjir allegearre lanwachters'.
Nou lanwachters, dér wiene we net
sa benaud foar. Wy gongen derit
en namen it wapen mei. Ik sei: 'Wy
kuierje moai achterop de tin. Wy
sjogge wol wat se dogge'. De lan-
wachters dy by s foar op de stoep
stienen, doarsten net net achteren
ta. Se binne allegearre wer 6fdript.
Se kamen 1t Gruttegast wei, dér
wiene se doe legere. Se ha in man
of tsien willekeurich meinaam. De
Jjans binnen se allegearre wer this-
kaam, want net ien hie wat mei de
yllegaliteit te meitsjen. Der is fier-
der niks fan kaam.

Mear is der eigentlik net gebeurd
foar de befrijing. Doe sicten we te

wachtsjen oant de Kanadezen hjir
kamen. Wy sieten te wachtsjen op
de brége yn Blauferlaat, dy moast
dus oermastere wurde. Dy plannen
wiene allegearre makke. Ek by us,
foar yn de keamer, hienen se it der
meiinoar oer han. Ik ha net meidien
by de brége. It spict my ofgryslik,
mar ik

krige bericht, ik moast in groep by-
inoar swylje en ik moast de ge-
meente Gruttegast befrije fan 'on-
gewenste elementen’. Dat de ge-
meente Gruttegast is befrijd troch
in Fryske groep. Dér ha we de hie-
le simmer sa'n bytsje west. Dérnei
haw ik noch in oardel jier kom-
mandant west fan it ynternerings-
kamp De Wilhelminahoeve, in
NSB-kamp yn Grinzer Pein. Dér
sieten NSB'ers. .Dat wie Us be-
frijing. Wy wienen sa bliid as wat
jonge, dat je wer gean en stean koe-
ne wér't je woene en dat je wer siz-
ze koene wat je woene en dat je it
ek wol dtraze mochten. Mar wy
hiene in folle moaier ferwachting
han hen. Wy tochten: nou sil alles
wer folle better wurde. Dat hat net
sa lang duorre, doe hiene je al dy
ferskillen en sa it nou op it eagen-
blik is, mei de kriminaliteit en sa,
tink ik: ha we dér nou us libben
foar oer han? Oan de oare kant kin
ik mei tankberheid werom sjen op
dy tiid. Ik bin bewarre bleaun. As
ik myn geloof net han hie, dan hie
'k der sa goed net troch kaam. Dér
ha je dan wol steun oan.'

"Hjir is de aksje op Blauferlaat begin", zegt de heer G. Hoogsteen uit
Surhuizum, als hij voor de ouderlijke woning staat. Achter het huis (foto
boven) was een goed geisoleerde schuilkelder, waarin vele onderduikers
een veilig onderkomen hebben gevonden.




